
తాలాంకనందినీపరిణయము









	క.	
తమ్మునియెడ నరలేని హి

తమ్ము నిగుడ సర్వసమ్మతమ్మున దమచి

త్తమ్ము లెఱంగి మెలంగిరి

తమ్ము నిఖిలసురలు సంతతమ్ము నుతింపన్.

	చ.	
ఘనమణిలోన కాంతు లెడగాని తెఱంగున, బుష్పముల్ సుగం

ధనిచయము ల్దొలంగనివిధమ్మున, మర్త్యునితోడ నీడ యేఁ

గునటుల, క్షీరనీరములకున్ హితమైన తెఱంగు రేవతీ

శునకును కృష్ణమూర్తికిని జొప్పడుమైత్రి గణించ శక్యమే.

	ఉ.	
సంగరరంగవైరిజనచండపరాక్రమనిర్దళత్సదా

భంగురవిక్రమక్రమణబాహుబలాధికు లంగనిర్జితా

నంగులు యాదవాన్వయజనాధిపు లాబలభద్రకృష్ణు లు

త్తుంగయశోవిశాలపరితోషితు లౌచు జెలంగి రిమ్మహిన్.

	మ.	
హరిపాదోద్భవయౌట నగ్రజనక మోహతన్ దేపని

ర్ఝరిణిన్ గౌఁగిటఁ జేర్చినట్లు ధవళచ్ఛాయాంగముం దోప న

వ్వరుసన్ భానుసుతానుయోగమున నేవస్త్రంబు నైల్యప్రభన్

బురణింపం బలభద్రుఁ డాయతభుజస్ఫూర్తి న్విడంబింపగన్.

	ఉ.	
ఆతఁడు రైవతుం డను నృపాగ్రణిసూతను .రేవతీసమూ .

ఖ్యాతను ధీసమేతను జగత్త్రయపూతను రూపవిభ్రమో

పేతను, సత్కృతేతరవిభీతను, నిర్మలసచ్చరిత్రసం

ఘాతను బెండ్లియాడె కనకంబును సౌరభ మందుకైవడిన్.

	సీ.	
కమలమ్ము చెలువమ్ము గని దిమ్ముగొనజిమ్ము

        నెఱిసొమ్ములకు సొమ్ము నెమ్మొగమ్ము

పగడంపు వగగుంపు నొగినొంపు చెలువంపు

        జిగికెంపు తులకింపు చిగురుమోవి

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 26 ఆగస్టు 2020న 00:52కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

